

ووٹ دینے کے لیے کم سے کم عمر
اس ملک کے وہ نوجوان جو ۱۸ سال کی عمر حاصل کر لیں، انہیں یہ حق ملنا چاہیے کہ وہ ھنگ کی سیاسی قسمت کی تعمیر میں اپنا کردار ادا کریں۔ اس کی تین ضروری وجوہ ہیں۔ سب سے پہلی وجہ یہ ہے کہ نوجوانوں کو شرکت کا احساس دیا جائے۔ اس طرح وہ اپنے آپ کو قوم کا حصہ سمجھیں گے، ان میں زیادہ ذمہ دارانہ سیاسی سر گرمیاں جنم لیں گی۔ احساس محرومی کئی قسم کی خرابیوں کو جنم دیتا ہے، انہیں اپنے نظام سے عدم وابستگی کا احساس ہوتا ہے اور تخریبی عناصر کو ان میں کام کرنے کا موقع مل جاتا ہے، اس بناء پر یہ بہت ضروری ہے کہ آپ نوجوانوں کو قومی امور میں شریک کریں۔ جس کا طریقہ یہ ہے کہ دستور میں ترمیم کر کے ووٹ کے لیے ۱۸ سال کی عمر رکھی
جائے۔
ہم مغرب کا سارا بہت زیادہ لیتے ہیں۔ دنیا کے دساتیر کے مطالعہ سے پتہ چلتا ہے کہ شاذ ہی کوئی ملک ایسا ہو گا جہاں ووٹ دینے کی عمر اب ۱۸ سال نہیں ہے۔ تمام جمہوری ممالک میں جہاں یہ تجربات ہو رہے ہیں، وہاں ۱۸ سال ہی کی عمر رکھی جاتی ہے۔ جب معاہدات، مشاہدات اور قانونی معاملات کے لیے ۱۸ سال کی عمر رکھتے ہیں، تو آخر ووٹ ہی سے ہم کیوں تین سال تک لوگوں کو محروم رکھیں۔
جہاں تک اسلام کے نقطہ نظر کا تعلق ہے اس کے مطابق جب ایک شخص فطری بلوغت حاصل کر لیتا ہے تو اسے نکاح کرنے اور سیاسی معاملات میں شریک ہونے کا اختیار ملتا ہے۔ حضرت عمر فاروق کی شوری میں حضرت عبداللہ بن زبیر دس سال سے کم عمر کے تھے، جب لوگوں نے کبھی کبھا کہ یہ بہت کم عمر ہیں تو انہوں نے فرمایا کہ یہ صائب الرائے ہیں، اور ہم ان کی رائے سے فائدہ اٹھانا چاہتے ہیں۔ اس طرح چاہے اسلامی تاریخ اور مغربی روایات کے حوالے سے دیکھا جائے پاملکی امور میں نوجوانوں کو سمونے کے نقطہ نظر سے، ان تمام وجوہ سے یہ ضروری ہے کہ ۱۸ سال کی عمر ہونی چاہیے۔ اور شاید اسی بناء پر ۷۳ء کے دستور میں آئندہ کے انتخاب میں ۱۸ سال

رکھنے کا فیصلہ کیا گیا۔ اس وقت انتظامی مشکلات کی بناء پر یہ کام نہیں کیا گیا تھا لیکن اب ۱۵ سال گزارنے کے بعد بھی نہ صرف یہ کہ اس کو نافذ نہیں کیا گیا بلکہ ہم ۲۱ سال پر چلے گئے۔ یہ ہمارے نوجوانوں اور اس قوم کے ساتھ نا انصافی ہے۔ اس کا راستہ بھی ہے کہ جس طرح پچھلے پونے دو سال گزارے ہیں، آپ چند بنتے اور گزار لیں اور ایک آئینی ترمیم لے آئیں اور ووٹ دینے کی عمر ۱۸
سال کر دیں۔

